Sarajevo, 31.05.2016.

Evropska konferencija organa za zaštitu podataka (Proljetna konferencija), 
Budimpešta, 26.-27. maj 2016.

Evropska konferencija organa za zaštitu podataka tzv. Proljetna konferencija, u organizaciji mađarskog Državnog organa za zaštitu podataka (NAIH), održala se 26. i 27. maja 2016. u Budimpešti.
Glavna tema Konferencije bila je „Novi okviri saradnje“, dok su se pojedinačne sesije ticale poštivanja zaštite podataka od strane državnih sigurnosnih organa, praktičnih implikacija novog Propisa o zaštiti podataka za državne zakonodavce, organe i kontrolore, te očekivanja država koje nisu članice EU s obzirom na modernizaciju Konvencije 108.
Akreditacijski odbor obradio je zahtjeve i predstavio proceduru za akreditaciju Agencije za zaštitu ličnih podataka Armenije i Nadzorne komisije za lične informacije Monaka. Rezolucije za akreditaciju su usvojene, te su navedeni organi primljeni u punopravno članstvo Evropske konferencije organa za zaštitu podataka.

Na Konferenciji su usvojene i Rezolucija o novim okvirima saradnje i Rezolucija o prekograničnom protoku ličnih podataka. 

Radna grupa o zaštiti podataka u telekomunikacijama (Berlinska grupa), koja uključuje predstavnike iz organa za zaštitu podataka i međunarodnih organizacija koje se bave pitanjima privatnosti širom svijeta, predstavila je svoje nedavne aktivnosti tokom Konferencije. Nakon 58. sastanka u Berlinu, usvojili su radne dokumente o praćenju lokacija iz mobilnih komunikacijskih uređaja i inteligentnoj video analitici, dok su nakon 59. sastanka u Oslu usvojili nacrt radnog dokumenta „Ažuriranja privatnosti i sigurnosti u internet telefoniji (VoIP)“, te raspravljali o platformama za e-učenje i upotrebi biometrije u elektronskim autentikacijama.
Zahvaljujući domaćinima, Konferencija je izuzetno dobro organizovana i uspješno okončana. Ispred Agencije za zaštitu ličnih podataka u BiH, Konferenciji je prisustvovala Pomoćnik direktora u Sektoru za međunarodnu saradnju i odnose s javnošću.

